
Epaia: 00315/2010
1. ERLAZIO JURIDIKOAK
Sententzia honetan agertzen den erlazio juridikoa aita eta alabaren artekoa da. Aitak alabaren gaineko "patria potestas" zuen alabak hemezortzi urte bete zituen arte eta bitartean bere ondasunen gaineko administratzailea zen. "Patria potestas", gurasoek seme alaba biologiko nahiz adoptatuen gaineko tutoretza da. Kasu honetan Florencio jaunak du bere alaba Caminoren gaineko patria potestas, eta edozein negozio juridikoren aurrean bera izango da alabaren ordezkaria helgabea den bitartean edo emantzipatzen ez den bitartean.
2. EGITATEAK:  Zer gertatu da?
1993ko uztailaren 12an, Maria andrea hil egin zen, bere alaba Caminok 6 urte zituenean. Maria andreak, hil baino lehen, testamentuan idatzi zuen Camino izango zela bere oinordeko unibertsala eta Caminoren aita, Florencio jauna, Caminok herentziaz jasotako ondasunen gaineko administratzaile. Bestalde, testamentuak zioen Florencio jaunak debekatuta izango zuela ondasun horiek erabiltzea oso beharrezkoa ez bazen eta beti ere, bere alabaren onurarako. Herentziaz jasotako ondasun hori, amak lan istripu batengatik jasotako indemnizazioa zen.
2002ko uztailak 25ean, Caminok etxetik alde egin zuen eta erlazio sentimentalak mantentzen zituen pertsona batekin joan zen bizitzera. Hau gertatu zenean Camino helgabea zen eta 16 urte baino gutxiago zituen. Honen ondorioz bere aitak, Florencio jaunak, Mallorcako Kontseiluko Adin Txikikoen Zerbitzuetara joan zen eta honen berri eman zuen, izan ere, alabak oraindik ez zituen 16 urte eta ezin zen emantzipatu. Aitak esan zuen ez zuela bere alaba derrigortuko etxera itzultzera, baina 16 urte bete arte Tutoretza Instituzio baten menpe egotea eskatu zuen. Bestalde, 16 urte betetzen zituenean emantzipazioa emango ziola alabari adierazi zuen. Hala ere, ematen duenez, emantzipazio hau ez zen formalki bete alabak 16 urte bete zituenean.
2007ko apirilean, Caminok bere aitaren aurkako demanda aurkeztu zuen eta herentziaz jaso behar zuen ondasunaren administrazioaren gaineko kontuak emateko erreklamatu zion.
3. ARAZOA ZEIN DEN
Administrazioaren gaineko kontuan eskatzeko preskripzioko epea 3 urtekoa da, beti ere, adin txikikoak (Caminok) emantzipazioa lortzen duenetik kontatuta. Eztabaida honakoa da:
Alde batetik, Florencio jaunak eta bere defentsak diote akzioa preskribituta dagoela. Euren aburuz, alaba 16 urterekin emantzipatu zen (izatezko emantzipazioa), eta data horretatik demanda aurkeztu arte 3 urte baino gehiago pasa ziren.
Beste aldetik, Caminok eta bere defentsak diote, emantzipazioa ez zela formalki egin eta aitak patria potestas eduki zuela alabak 18 urte bete zituen arte. Ondorioz, preskripzioko epea pasa gabe zegoen demanda aurkeztu zenean.
4. ARAUA APLIKATU BEHARREKOA
Hiru artikulu dira sententzia honetan erabiltzen diren arau garrantzitsuenak:
Arazoa konpontzeko erabili diren arauak Kode Zibileko 317 eta 319.artikuluak dira.
319.artikulua Florencio jaunak erabili zuen bere defentsarako. Argudiatu zuen alaba 16 urterekin emantzipatu zela, berak horrela onartuta . 
319.artikulua ordea Caminoren defentsan erabili zuen. Horren arabera,  emantzipazioa 18 urte bete zituenean gauzatu zen, ez lehenago, adin txikiko emantzipatzeko eskritura publiko baten bidez egin behar dela eta epailearen aurrean formalizatu, adin txikikoaren onespenarekin.
Erabiltzen den beste arau bat Kode Zibileko 168.artikulua da: seme-alabek gurasoei eska diezaiokete beraienak diren ondasunen gaineko administrazioaren gaineko kontuak eta akzio hau betetzea exijitzeko hiru urteko preskripzio epea dago. 
5. ERABAKIA: RATIO DECIDENDI
Bi instantzia eman dira. Lehen instantziako epaia apelatu egin zuelako Florencio jaunak. Hala ere, apelazioa ezeztu egin zen eta bi instantzien konklusioak berdinak izan ziren.
 Epaiek demandatzailearen alde jo zuten eta horren ondorioz, demandatua, Florencio jauna, administrazioaren gaineko kontuak azaltzera behartu zuten; horretaz gain, Ley de Enjuiciamiento Civileko 398 eta 394.artikuluen arabera, Florencio jaunak, galtzaile atera zenez, epaiketan sortu diren gastuak ordaintzeko obligazioa ere izango du.
Epaiak adierazi zuen, 18 urte aurreko emantzipazio formala ez zela egon. Ondorioz, preskribatzeko 3 urteen kontaketa alabak 18 urte betetze zituenetik hasi zen. Alabak demanda aurkeztu zenean, 3 urte horiek pasa gabe zeuden, eta beraz, aitaren obligazioa kontuak azaltzeko preskribatu gabe zegoen.

